
A13 新聞香
港

■責任編輯：陳啟恒

20202020年年1010月月11日日（（星期四星期四））

2020年10月1日（星期四）

2020年10月1日（星期四）

攬炒派立法

會議員延任引

發的醜聞愈揭

愈多。民主黨

立法會議員林卓廷日前更自爆，他

們一直資助去年的修例風波及「手

足」。多名政界、法律界人士昨日

接受香港文匯報訪問時表示，林卓

廷及民主黨已涉嫌違反香港國安法

第三節關於恐怖活動罪的部分，敦

促林盡快交代詳情，執法部門也應

該對民主黨進行立案調查。

■香港文匯報記者 鄭治祖

鴿黨自爆資助黑暴 涉違國安法
林卓廷談延任爆響口 政法界促執法部門立案徹查

「民調鍾」硬撐「主留派」激嬲「抗爭派」宣戰

攬炒派日前宣布接受延任安排，在記者
會上被問及會否承諾捐出薪津、聘請

「手足」或由「初選」勝出者擔任「影子
議員」時，林卓廷隨即稱「好多議員同事
已經聘用緊參與『運動』的『手足』，亦
用緊我哋嘅薪津支援緊好多『朋友』同整
場『運動』」，而「影子議員」只是個別
「初選」者的建議，相信其他「素人」有
不同看法。

陳勇：證修例風波是有預謀暴亂
港區全國人大代表、新社聯理事長陳勇
表示，攬炒派一直聲稱修例風波「無大

台」，不過，今次林卓廷卻「鬼拍後尾
枕」，揚言曾支持「手足」，足以證明今
次是一場有計劃、有預謀的暴亂，黑暴一
直受到攬炒派的資助。陳認為，由於事件
可能涉及香港國安法有關恐怖活動罪的部
分，執法部門應該展開調查，不要受到政
黨或其他政治背景所影響。

黃英豪促執法部門調查
全國政協委員、律師黃英豪敦促林卓廷
需向公眾詳細交代，是否一直資助暴徒，
以及在修例風波中民主黨所扮演的角色。
他並提及，既然民主黨決定接受延任，市
民對議員的要求相當高，林不能含糊其
詞。與此同時，由於已涉嫌違反香港國安
法，有關部門需展開調查。

傅健慈批民主黨公器私用
香港法學交流基金會副主席、法學教授

傅健慈指，民主黨公器私用，罔顧立法會

議員的職
責 和 守
則，現涉
嫌濫用公
帑支援反
中亂港分
子，並可
能涉及資
助恐怖活
動，攬炒
香港，相
關的議員
可能觸犯
國安法有關恐怖活動罪。
他認為，有關人等甚至可能觸犯《刑事
罪行條例》第九條、第十條的「煽動意圖
罪」；以及第八十九條的「協助、教唆、
慫使犯罪」。
他亦敦促執法部門徹查民主黨，正本清
源，止暴制亂，恢復秩序和社會安寧。

只 要 有 利
益，就冇永遠
嘅敵人，好似
傳統「飯民」
議員日前宣布

延任立法會，不過，長期狙擊
佢哋嘅「抗爭派」竟然冇晒聲
氣。facebook專頁「無神論者
的巴別塔」日前發帖，揶揄只
要傳統「飯民」提供足夠利
益，要「抗爭派」轉軚真係零
難度，如果仲有「抗爭派」唔
肯投誠，咁應該係錢畀得唔夠
多嘞。
早前主留「飯民」話要同

「抗爭派」搞多啲辯論，等大
家睇清楚兩邊嘅理據再決定佢
哋應否延任，其中最令人印象
深刻嘅，莫過於民主黨林卓廷
同「獨派素人」劉頴匡嗰場
「辯論」，事關劉頴匡喺嗰場
「辯論」不斷認同林卓廷講嘅
嘢，又大讚對方「好認真、好
有心」，兩邊陣營十足飲咗
「和頭酒」咁。

想入大台 盼成「新飯民」
「無神論者的巴別塔」就以

「主留派三幅被、杯葛派和稀
泥／『抗爭派』始終難逃變成
『新飯民』」為題撰文，話
「抗爭派」喺辯論中對「飯
民」處處留手，根本就係唔肯
割捨「議會戰線」，仲一心諗
住他朝可以當選議員，所以佢
哋決定加入大台，以便喺短期

內踏上「成功捷徑」，獲得大
量曝光率同資源。
文章仲話，當日「本土派」

打住「抗爭派」旗號，諗住騎
劫大台「借殼上市」，不過佢
哋始終唔明「飯民」大台從來
都係「同股不同權」，即係就
算「抗爭派」點惡意收購都
好，真正嘅決策權始終牢牢掌
握喺嗰班『飯民』廢老手上。
𠵱 家「抗爭派」加入咗大台，
無可避免要跟「飯民」個遊戲
規則玩，俾對方用「不分化不
內鬥」嚟牽住鼻子走，遲早會
完全被同化為「新飯民」。
網民「Jimmy Lau」 就 為
「抗爭派」護航：「怕×咗啲
『深黃』傻粉掛（啩）」
「Sting Poon」就話：「本來
都唔係第一日係咁啦……」
「Seven Bamboos」 就 解

釋：「呢幾條友想接『泛民』
個位黎（嚟）坐，如果而
（𠵱 ）家×泛民，容乜易第時
到自己都做同一件事嘅時候，
會中回（迴）力標（鏢）架
（㗎）？」
「Ho Yiu」就提議幫「抗爭

派」改名：「不如叫『消失
派』？」
「Sam Chau」 就 話 ：

「『民意派』最啱佢哋聽！」
「Anthony Lai」就駁斥：「叫
『跟風派』同『拜金派』先岩
（啱）！」

■香港文匯報記者 鄭治祖

香港文匯報訊（記者 鄭治祖）
21名攬炒派立法會議員前日宣布，
根據「民調」結果決定留任。全國
人大常委譚耀宗昨日表示，已被選
舉主任裁定於第七屆立法會選舉中
提名無效的四名議員，應考慮自行
離開議會。基本法委員會副主任譚
惠珠則表示，「民調」中支持攬炒
派留任的人不足一半，認受性低，
但既然決定留任，希望他們能做實
事。
宣布留任的議員亦包括在第七

屆立法會選舉報名中，被裁定提
名無效的公民黨楊岳橋、郭家
麒、郭榮鏗及會計界梁繼昌。
譚耀宗出席活動時回應記者提

問，直言早已預料大部分攬炒派議
員會延任，不過，他們用各種辦法
去找理由及台階。若單純以「民

調」來說，留任與否的意見有分
歧，不過他們自稱是「政治決
定」。但已被DQ的四人已經不符
合資格，若繼續留任議員有矛盾。
他續說，如今是齊心抗疫的關鍵
時刻，希望留任的議員要維護香港
穩定發展和保障市民福祉，不要什
麼都反對，這樣對香港完全沒有好
處，又強調攬炒派議員在議會拉布
不符合市民期望，中央亦希望議員
能維護「一國兩制」，遵守基本法
和香港國安法。

譚惠珠盼攬炒議員做實事
出席同一活動的譚惠珠則指出，

早前的特別財會中出現混亂，亦有
報道指攬炒派可能與「抗爭派」密
切聯繫，強調這並非好趨勢，奉勸
他們「回頭是岸」。

四議員提名無效
譚耀宗促自行退任

自己人搞死自己人，真係攬
炒派永恒不變嘅定律。「議會
陣線」朱凱廸同陳志全講離任
講咗咁耐，終於都兌現「承
諾」向立法會秘書處遞信辭

職，點知咁都俾「同路人」鞭屍，鬧佢哋想走
就走、想留就留，唔好講咩走咗仲會監察留低
嘅議員，點知朱凱廸就彈出嚟呻冤枉，叫「同
路人」唔好作嘢喎。冇計啦，做得攬炒派就預
咗俾「同路人」攬炒㗎啦！
決定傳統「飯民」立法會議員去留嘅「民
調」終於揭盅，早前話唔想再講呢個話題嘅立
法會前議員區諾軒又彈返出嚟鞭屍，話政治人
物應該領導民意，唔應該俾民意牽引，不論離
任定延任，只要講清楚理由就足夠，可惜主留
「飯民」決定匿喺民調後面；至於朱凱廸同陳
志全想走就直接打辭職信，唔應該問完其他
「飯民」議員走唔走後，又唔當一回事喎。
今屆被裁定非妥為當選而離開議會嘅區諾
軒，喺踩「同路人」嘅時候亦不忘抬高自己：
「如果我尚在議會，開局應該再花更多心機寫
論述，最重要係政治路線」「花多D（啲）精
力關注下（吓）、幫助下（吓）受逼害的
（嘅）香港人好過啦，打左（咗）咁多我都覺
得自己浪費時間。」

劉細良拍片疑分化「同路人」
以「時評人」自居嘅劉細良亦拍片踩朱凱
廸，仲疑似分化「同路人」：「朱凱廸話自己

唔留任，仲會監察留低嘅『泛民』，我覺得好
奇怪，朱凱廸嘅鬥爭對象乜唔係共產黨咩？」
俾人係咁鞭屍嘅朱凱廸終於忍唔住，出聲懷
疑「同路人」屈佢：「唔知（劉）細良邊度聽
到啲我冇講過嘅野（嘢）。」

網民諷朱「老屈都係學你」
唔少「黃絲」都替朱凱廸唔抵，好似「Joe

Lee」就鬧劉細良：「佢啲資料成日都唔準
確，冇做好功課就吹水……」「Chi Pan
Fung」就問：「（劉細良）為左（咗）維護
『泛民』可以去到幾盡？」
不過，亦有撐傳統「飯民」嘅網民反咬朱凱

廸，「Tommy Chan」就話：「咪學你囉，老
屈既（嘅）野（嘢）只要講多幾次傳開去就係
真，唔駛（使）證據。」
「Kelvin Yu」就問：「錦鋰（咁你）有乜
高見？委任（終審法院常任法官）張舉能你
哋投咗咩票？修改議事規則你哋又投咗咩
票？」
「Mimi Chan」就問區諾軒：「其實你係咪

被人踢咗出去，𠵱 家連匿喺『民調』後面或者
辭職都冇資格做，所之（以）先喺度發牢騷？
之前就話唔講咁多，𠵱 家又馬後炮，講到尾你
咪又係眼紅，想踩低人哋嚟托（抬）高自己
啫。」 ■香港文匯報記者 鄭治祖

由傳統「飯民」自編、自
導、自演嘅「民調大龍鳳」前
日終於落幕，不過大批「同路
人」都劣評如潮，事關劇情實
在太多矛盾，仲不停被質疑內

定結果。香港民意研究所副行政總裁鍾劍華就
死撐，話呢個民調從來冇被干預，仲反咬「同
路人」同建制派同一鼻孔出氣，只識用子虛烏
有嘅陰謀論嚟詆毀參與民調嘅人，結果惹嚟更
多「同路人」加入找碴行列，更有「抗爭派」
中人正式同留喺立法會嘅「飯民」議員宣戰：
「我們以後就係敵人了！」
其實呢齣戲（「民調大龍鳳」）未上映前，
幾乎所有人都預計到主留「飯民」最後點都會
延任，只係癡癡希望佢哋演繹結果嘅方式冇咁
核突，點知個劇本實在差強人意，喺支持同反
對延任嘅比例都唔達半數門檻嘅情況下，主留
「飯民」自行作出咗佢哋延任嘅政治判斷。咁
說好的着重民意呢？
作為「導演」之一嘅鍾劍華前晚就喺face-
book發千字文，試圖合理化所有「同路人」覺
得矛盾或荒謬嘅情節。對有人質疑點解民調只
計算部分「民主派支持者」嘅意見，鍾劍華就
稱「抗爭派」同傳統「飯民」嘅支持基礎唔
同，所以應該只計算肯接受民調約束嗰批議員
支持者嘅意見，仲扮晒可憐咁，話如果有時間
有資源搞「公投」，佢哋就唔使搞個俾咁多人
爭議嘅民調喎。

「唔滿意就下屆選舉『懲罰』『飯民』」
鍾劍華又「澄清」，因為自己之前已表態支
持「飯民」延任，所以佢冇參與過民調工作，
亦都係公布結果當日先知結果，所以絕對冇
「夾定」喎。佢仲好不滿咁話，如果大家咁唔
滿意「飯民」延任就應該喺下屆選舉「懲罰」
佢哋，而唔係好似建制派咁用啲「下三流」嘅
伎倆，嚟詆毀參與民調嘅人喎。
因為呢場戲搵到台階落嘅工黨議員張超

雄，就即刻撲出嚟留言：「謝謝阿鍾（鍾劍
華）把事情說得一清二楚！」搞到一班盲粉
都跟住支持。
不過，被「飯民」出賣咗咁多次嘅「黃絲」
終於醒覺俾人呃，仲不停列出民調前後矛盾嘅
地方，好似「Camellia Lora」就話：「呢個民
調一開始已經作（出）咗個政治決定，就係排
除咗部分『民主派』支持者嘅意見，完全稱唔
上係學理上嘅判斷，而呢班主留『飯民』未來
就預咗失去呢個被排除群體嘅信任。」

「黃絲」諷「人工係咪嘔返出嚟」
「Tony Ng」就話：「什麼雷動、關鍵一

票、『初選』、35+……從來都係希望動員整
個『泛黃』板塊，去爭取最大嘅力量。好嘞，
今日要爭取自身嘅所謂『留任』，就突然話要
劃清票源，只係參考支持呢15個人嘅支持者意
見？『泛民』而（𠵱 ）家日日話想留，咁今日
反對留任嘅，咪已經唔係支持者囉！」
「Vincent Chan」就讚揚鍾劍華：「又話唔

想陪人炒作？下次選舉懲罰佢哋？咁呢年啲人

工係咪到時嘔返出嚟？寫咁多野（嘢）同自己
解脫，人才！」

「抗爭派」宣戰：我們以後是敵人了
早前被控暴動罪嘅湯氏夫婦就喺其fb專頁

「赴湯」向主留「飯民」宣戰：「選擇接受委
任嘅議員們：我們以後是敵人了！你地（哋）
以後唔好出嚟話追求民主，你地（哋）唔
配！」點知就被「Isabella Lo」鬧：「兄弟爬
山各有各做，這是你個人意見不要攪（搞）分
化！」
「Johnny Cheung」就貼返之前由香港民研

搞嘅民調結果，質疑兩次民調都有過半數人反
對「飯民」延任，點解今次結果差咁遠。
「Cecilia Lam」就話：「呢個民調根本一啲價
值都冇，班議員跟選區跟功能界別選出嚟，你
民調又唔知嗰班受訪者住邊，又唔知佢哋係咪
法律界、社福界，點解會覺得佢哋就可以代表
班議員嘅支持者？又點解要捆綁晒15個？唔係
逐個計？做戲可唔可以做得認真啲？」

■香港文匯報記者 鄭治祖

離任被「同路人」鞭屍 朱凱廸聲稱被屈

◀ 鍾劍華打千
字文死撐「民調」
冇被干預。
鍾劍華fb截圖

▲早前被控暴動罪的
湯氏夫婦向延任的
「飯民」議員宣戰。
「赴湯」fb專頁截圖

▲區諾軒日前喺fb對「同路人」鞭屍。 區諾軒fb截圖

◀朱凱廸暗示劉細良亂作嘢。 朱凱廸fb截圖

■「無神論者的巴別塔」揶揄「抗爭派」為名利向傳統「飯民」投誠。
「無神論者的巴別塔」fb截圖

■政界及法律界人士促請執法部門對民主黨疑資助去年修例風波及「黑暴」一事，進行立案
調查。圖為去年平安夜一批暴徒於尖沙咀街頭搬運雜物堵路。 資料圖片

■林卓廷日前自爆，民主黨一
直資助去年的修例風波及「手
足」。 資料圖片


